
ᐅᕙᙵᑦ: ᓇᓖᓂ ᕚᓐᑕᐸᓕ ᐊᐅᓚᑦᑎᔨ 

 

ᐱᔾᔪᑎ:   ᐅᓂᒃᑳᑦ ᐅᑯᓄᖓ 2023-2024 ᐊᕐᕌᒍᑕᒫᖅᓯᐅᑎᒥ ᑲᑎᒪᓂᕐᒥ 

 

ᐅᓪᓗᖓ:  ᔫᓂ 26, 2024 

 

 

ᐊᕐᕌᒍ ᕿᒥᕐᕈᓗᒍ  

 

• 2023 ᐃᒪᐃᓚᐅᖅᑐᖅ ᐊᕐᕌᒍ ᑐᕌᒐᖃᖅᓱᓂ ᓯᕗᕙᖅᑎᑦᓯᓂᕐᒧᑦ ᖃᑦᓯᒐᓛᓂᒃ ᐊᐅᓚᓂᐅᒐᔪᐃᑦᑐᓂᒃ, ᑕᒪᒃᑮᓐᓄᑦ 

ᐊᐅᓚᓂᐅᔪᓂᒃ ᒪᓕᒋᐊᓕᓐᓂᓪᓗ ᑐᙵᕕᖃᕐᓂᖅ, ᐱᒻᒪᕆᓐᓂᓪᓗ ᐊᓪᓗᕆᐊᕈᑎᖃᕐᓂᖅ ᐊᑐᓕᖅᑎᑕᐅᓂᖏᓐᓄᑦ 

ᐃᓱᒪᓕᐅᕈᑕᐅᓯᒪᔪᑦ ᑎᑎᕋᖅᓯᒪᔪᑦ ᐅᕙᓂ ᒪᐃ 2023 ᓄᓇᕗᒻᒥ ᒪᓕᒐᓂᕐᒥᒃ ᕿᒥᕐᕈᓂᕐᒧᑦ ᐱᓕᕆᔪᑦ ᐅᓂᒃᑳᖏᓐᓂ 

.  

• ᓇᐃᓪᓕᑎᕐᓗᒋᑦ, ᐅᑯᐊ ᐱᖃᓯᐅᑎᔪᑦ ᑖᒃᑯᑑᙱᒃᑲᓗᐊᖅᓱᑎᒃ: 

o ᕿᒥᕐᕈᓂᕐᒧᑦ ᐊᐅᓚᓂᖅ ᑐᙵᕕᖃᖅᑐᖅ ᐃᓕᓐᓂᐊᕋᑦᓴᐅᓯᓐᓈᑦ, ᐊᑦᑐᐊᔪᓂᒃ ᓱᓇᒃᑯᑎᖃᖅᓱᑎᒃ, 

ᐱᔭᕇᔭᖅᑕᐅᓕᖅᑐᖅ ᐊᐅᓚᔾᔭᒋᐊᕈᒫᕐᓂᐊᖅᓱᓂ ᐅᑭᐊᖑᓂᐊᖅᑐᖅ. ᖃᐅᔨᒃᑲᐃᔾᔪᑏᑦ ᒪᓕᒐᓕᕆᔨᓄᑦ 

ᑐᓂᔭᐅᓛᖅᑐᑦ ᔪᓚᐃ 31, 2024. 

o ᑐᑦᓯᕋᐅᑎᓕᒫᑦ ᓄᑖᕈᕆᐊᕆᓃᓪᓗ ᒫᓐᓇ ᑲᒪᒋᔭᐅᖃᑦ ᓕᖅᑐᑦᖅ ᖃᕆᑕᐅᔭᒃᑯᑦ ᐋᒡᒐᐅᒐᓗᐊᖅ 

ᒪᓕᒐᓕᕆᔩᑦ ᐃᖅᑲᓇᐃᔭᖅᑐᑦ ᐊᑖᓂ ᑭᓪᓕᖃᖅᓱᑎᒃ ᓇᓕᖅᑲᖏᑦ (RAC) ᑐᑦᓯᕋᒃᑲᓐᓂᕆᐊᓖᑦ ᓄᑖᒥᒃ 

RAC−ᒥᒃ. ᐱᔭᕇᔭᖅᐸᓪᓕᐊᓂᕐᒧᑦ ᐃᓗᓕᖏᑦ ᒫᓐᓇ ᐱᕙᓪᓕᐊᓯᒪᓕᖅᑐᑦ ᐱᕕᖃᖁᓪᓗᒋᑦ ᒪᓕᒐᓕᕆᔩᑦ 

ᑐᑦᓯᕋᒃᑲᓐᓂᕈᓐᓇᕐᓗᑎᒃ ᖃᕆᑕᐅᔭᒃᑯᑦ. ᐊᓯᔾᔨᐸᓪᓕᐊᓐᓇᖅᑐᖅ ᐃᑭᐊᖅᑭᕕᒃ ᑐᑦᑕᕐᕕᖓᓗ 

ᖃᐅᔨᓴᑦᓯᐊᕈᑕᐅᑦᓱᑎᒃ ᑐᓴᕋᑦᓴᐃᑦ ᐊᑐᖅᑐᓪᓗ ᐊᑑᑎᔭᖏᑦ ᐃᓗᓕᖅᑐᓂᖃᑦᓯᐊᑯᖁᓪᓗᒋᑦ 

ᑲᔪᓯᓂᖃᕐᓗᑎᓪᓗ.  

▪ ᐃᓚᖓᑦ ᐆᑦᑐᑎᑦᓴᖅ ᑲᔪᓯᔪᒥᒃ ᒪᓕᒐᓕᕆᓂᕐᒥᒃ ᐃᓕᓐᓂᐊᕐᓂᖅ (CLE) ᑲᕆᑕᐅᔭᒃᑯᑦ 

ᐅᓂᒃᑳᓕᐅᕐᓂᕐᒧᖅ ᑐᙵᕕᒃ ᓄᑖᕈᕆᐊᖅᑕᐅᔪᔪᖅ ᖃᑦᓯᒐᓛᓂᒃ ᐊᓯᔾᔨᖅᑕᐅᑦᓱᑎᒃ 

ᐊᐅᓚᑦᓯᔾᔪᑕᐅᓪᓗᑎᒃ ᐅᓂᒃᑳᓕᐅᕐᓂᕐᒨᖓᔪᓂᒃ ᐊᑦᑐᐊᔪᓂᒃ ᐊᑑᑎᑦᓴᐃᓐᓇᕆᐊᓕᓐᓂᒃ CLE 

ᐃᑲᕋᕐᓂᒃ ᐊᑦᑐᐊᔪᓂᒃ ᐱᐅᓯᐅᒋᐊᓕᓐᓂᒃ ᐃᖅᑲᓇᐃᔭᖅᑎᒻᒪᕆᓐᓄᓪᓗ ᑎᒍᒥᐊᖅᑕᐅᔪᓂᒃ, 

ᐱᖅᑯᓯᖅᑎᒍᓪᓗ ᑲᔪᓯᒍᓐᓇᕐᓂᕐᒥᒃ.  

 

https://www.lawsociety.nu.ca/sites/default/files/AGM/LSN%20NU%20Exam%20TF%20Report_%20May%2019%202023_Final%20v24.pdf
https://www.lawsociety.nu.ca/sites/default/files/AGM/LSN%20NU%20Exam%20TF%20Report_%20May%2019%202023_Final%20v24.pdf

o ᒪᓕᒐᓕᕆᓂᕐᒥᒃ ᐃᖅᑲᓇᐃᔮᒻᒪᕆᖃᕐᓂᕐᒧᑦ ᒪᓕᒐᕐᔪᐊᑉ ᐋᖅᑭᒋᐊᖅᑕᐅᓂᖓ ᑐᑦᓯᕋᐅᑎᑎᒍᑦ ᒫᓐᓇᕈᓗᒃ 

ᑐᓂᔭᐅᓛᓕᖅᑐᖅ ᒥᓂᔅᑕᐅᕕᖓᓐᓄᑦ ᒪᓕᒐᓕᕆᔨᒃᑯᑦ.  

o ᑎᑎᕋᕐᓂᕐᒧᑦ ᒪᓕᒐᓕᕆᔨᕈᖅᑎᑕᐅᓂᕐᒧᓪᓗ (ABA) ᑲᑎᒪᔨᕋᓛᑦ ᐋᖅᑭᓱᖅᑕᐅᓚᐅᖅᓯᒪᔪᑦ ᓯᕗᓕᖅᑎᓄᑦ 

ᑲᑎᒪᔨᕋᓛᓄᑦ ᑭᓯᐊᓂ ᓱᓕ ᐱᔪᒪᔪᖅᑕᖃᓗᐊᙱᑦᑐᖅ ᑲᔪᓯᒋᐊᕈᑎᑦᓴᓂᒃ ᑲᑎᒪᔨᕋᓛᓄᑦ, 

ᑐᓴᐅᒪᑎᑦᓯᓂᕐᒧᑦ ᑲᑎᒪᑎᓂᕐᒥ ᐊᐱᖅᓱᕐᓂᖅᑕᖃᖅᓱᓂ ᑭᐅᔭᐅᕙᑦᓱᑎᓪᓗ ᑐᑭᓯᒐᓱᐊᖅᓱᑎᒃ ᖃᓄᖅ 

ᐊᐅᓚᔾᔭᒋᐊᕆᐊᖃᕐᒪᖔᕐᒥᒃ ᓴᖅᑭᖅᑐᓂᒃ NSE−ᑯᑦ ᐱᓕᕆᔩᑦ ᐅᓂᒃᑳᖏᓐᓂ ᐊᒻᒪᓗ ᐃᓕᓐᓂᐊᖅᑐᑦ 

ᒪᓕᒐᓕᕆᓂᕐᒥᒃ ᐅᖃᖃᑎᒌᓐᓂᖃᖅᑎᓪᓗᒋᐱᑦ ᐱᕕᖃᕈᑕᐅᔪᔪᑦ ᒪᑐᐃᖓᔪᒥᒃ ᐅᖃᓕᒪᒍᓐᓇᖅᓱᑎᒃ 

ᑐᓴᖅᑎᑦᓯᑦᓱᑎᓪᓗ ᓯᕗᓕᖅᑏᑦ ᑲᑎᒪᔨᕋᓛᖏᓐᓂᒃ ᑕᑯᓐᓇᖅᑕᒥᓂᒃ ᑭᖑᓪᓕᕐᒥ 

ᐊᐅᓚᔾᔭᒋᐊᕈᑕᐅᒋᐊᓕᓐᓂᒃ NSE−ᑯᓐᓄᑦ ᐊᒻᒪᓗ CPLED ᐃᑎᑎᖅᑕᐅᓂᕐᒧᑦ ᐃᓕᓐᓂᐊᕐᓂᕐᒥ. 

ᖃᐅᔨᔭᐅᔪᑦ ᑐᑭᓯᓂᐊᕐᓂᐅᔪᓂᒃ ᑭᒪᔭᐅᒍᒪᑦᓱᑎᒃ ᐅᖃᐅᓯᐅᔪᔪᑦ ᕕᕗᐊᕆ 2024−ᒥ ᒪᐅᓇᑐᐃᓐᓇᖅ 

ᑲᑎᒪᓂᖃᖅᓱᑎᒃ ᑎᑭᐅᑎᒍᑕᐅᑦᓱᓂ ᐅᖃᖃᑎᒌᓐᓂᑦᓯᐊᕙᓐᓄᑦ CPLED−ᑯᑦ ᐊᓪᓚᕕᒻᒪᕆᖓᓐᓂᒃ 

ᓴᖅᑮᒍᒪᓪᓗᑎᒃ ᓄᓇᕗᑦᒧᑦ ᑐᕌᖓᔪᒥᒃ ᐅᑎᖅᑎᑦᓯᓂᕐᒧᑦ ᐸᕐᓇᐅᑎᓂᒃ ᐃᖏᕐᕋᕙᓪᓕᐊᑦᓱᑎᓪᓗ 

ᒪᓕᒐᓕᕆᓂᕐᒥᒃ ᐃᓕᓐᓂᐊᖅᑐᓄᑦ ᒫᓐᓇ ᐅᕝᕙᓘᓐᓃᑦ ᐃᓕᓐᓂᐊᖃᑕᐅᓯᒪᔪᓄᑦ CPLED−ᒥ. ᓱᓕ 

ᐱᓕᕆᐊᑦᓴᖅᑕᓕᐹᓘᑦᓱᓂ, ᐱᕙᓪᓕᐊᖃᖅᓯᒪᔪᑦ ᑕᖏᓖᑦ ᐊᓯᔾᔨᕆᐊᕆᐊᓖᑦ. ᐊᐅᓚᔾᔭᒋᐊᕈᑕᐅᓯᒪᔪᖅ 

ᖃᐅᔨᓴᑦᓯᐊᕐᓂᖃᖅᓱᑎᒃ ABA−ᑯᑦ ᑲᑎᒪᔨᕋᓛᖏᑦ ᐃᑲᔪᖅᑐᖅᑕᐅᑦᓯᐊᓕᑐᐊᖅᐸᕼ ᐃᖅᑲᓇᐃᔮᑦ 

ᐱᒋᐊᕋᔭᖅᑐᑦ.  

o ᑲᔪᓯᑎᑕᐅᓂᖓ ss. 57(2) ᒪᓕᒐᓕᕆᓂᕐᒧᑦ ᐃᖅᑲᓇᐃᔮᒻᒪᕆᓐᓄᑦ ᒪᓕᒐᕐᔪᐊᕐᒥ ᐊᑦᑐᐊᔪᑦ 

ᕿᑐᕐᖏᐅᕈᑎᓕᓐᓄᑦ ᐸᐸᑕᐅᔪᓄᑦ ᑮᓇᐅᔭᒃᑯᕕᓐᓄᑦ ᐊᑑᑎᒍᓐᓇᕐᓗᓂ ᐃᓚᒋᔭᐅᔪᓄᑦ ᐃᒻᒥᒃᑯᑦ 

ᒪᓕᒐᓕᕆᔨᓄᑦ ᐊᑦᓱᕈᕐᓇᖅᑐᒨᕈᑕᐅᓯᒪᔪᖅ ᖃᑦᓯᒐᓛᓄᑦ ᐅᖃᐅᓯᐅᕙᓪᓂᐊᔪᑦ ᐊᑕᖏᖅᑐᒥᒃ 

ᐊᑐᓕᖅᑎᑕᐅᓂᖏᑦ ᐱᔭᕇᕈᒫᕐᓂᐊᖅᑐᑦ 2024−ᒥ.  

o ᑎᒥᐅᔪᒥᒃ ᐊᐅᓚᓂᕐᒥᓪᓗ ᖃᐅᔨᒪᓂᖃᕐᓂᖅ ᐊᐅᓪᓛᖅᑎᑕᐅᔪᖅ ᐃᓕᓐᓂᐊᕈᑎᑦᓴᓄᑦ ᑎᑎᖅᑲᓄᓪᓗ. 

ᑲᔪᓯᔪᑦ ᐱᓇᓱᐊᕐᓂᐅᔪᑦ ᑮᓇᐅᔭᖅᑑᑕᐅᔪᑦ ᐱᕕᖃᕈᑕᐅᒐᔭᖅᑐᑦ ᑐᑭᓯᔭᐅᓂᖅᓴᐅᓗᑎᒃ ᐊᑯᓐᓂᕆᔭᐅᔪ)ᑦ 

ᐊᒻᒪᓗ ᑭᙴᒪᒋᔭᐅᔪᑦ ᓴᖅᑮᒍᑕᐅᓗᑎᒃ ᐃᓗᐊᓂ ᐃᖅᑲᓇᐃᔭᖅᑎᑦᓴᒥᒃ ᑖᕙᓂᒋᐊᖅ 2024−ᒥ 

ᑎᑭᐅᑎᒋᐊᕐᓗᑎᒃ ᑭᙴᒪᑦᓯᓂᐅᕙᑦᖅᑐᓄᑦ ᐱᕈᖅᐸᓪᓕᐊᖏᓐᓇᕐᒪᑕ ᑕᒪᕐᒥᒃ ᐃᓚᒋᔭᐅᔪᑦ RAC−ᓗ.  

o ᖄᖓᒍᑦ ᐊᑑᑎᒐᔪᐃᑦᑐᑦ ᐊᐅᓚᓂᐅᔪᑦ ᐱᒋᐊᖅᐸᓪᓕᐊᓕᑐᐃᓐᓇᖅᑐᑦ ᐱᖃᓯᐅᔾᔨᔪᑦ ᓄᑖᕐᒥᒃ ᒪᓕᒐᓕᕆᔨᓂᒃ 

ᑐᑭᓯᒋᐊᕐᕕᑦᓴᓂᒃ ᒫᓐᓇ ᖃᕆᑕᐅᔭᒃᑰᖓᔪᖅ ᐊᖑᒻᒪᑎᒍᓐᓃᕐᒪᑦ ᑭᙴᒪᔭᐅᔪᓄᑦ ᑕᖅᑳᙵᑦ ᐃᓄᓐᓂᒃ. 

ᓇᓗᓇᐃᖅᑕᐅᓯᒪᔪᑦ ᑮᓇᐅᔭᐃᑦ ᐊᑦᓱᖏᖅᓯᒪᒋᐊᓖᑦ 2024−ᒧᑦ ᓯᕗᒧᑉᐸᓪᓕᐊᓂᐊᖅᑐᑦ ᑭᖑᓪᓕᕐᒥ 

ᐊᐅᓚᔾᔭᒋᐊᕈᑎᑦᓴᓄᑦ.  

 

•         ᖃᕆᑕᐅᔭᒃᑯᑦ ᐃᑖᖅᑐᖃᕋᓱᐊᔪᔪᖅ ᐄᑉᐳᕉᓪ 5 (2024), ᐃᓚᒋᔭᐅᔪᑦ ᑐᓴᖅᑎᑦᓯᑦᓱᑎᒃ ᒪᓕᒐᓕᕆᔩᑦ 

ᑲᑐᔾᔨᖃᑎᒌᖏᓐᓂᒃ ᑕᖅᑳᙶᑦ ᐅᓇᐅᙳᐊᖅᓱᓂ ᐊᖓᔪᖅᑳᖑᓯᒪᔪᖅ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ. 

ᑐᓴᖅᑎᑦᓯᒋᐊᖅᑐᖓ ᐊᐅᓚᔾᔭᒋᐊᕈᑕᐅᓯᒪᔪᓂᒃ ᑕᐃᒪᙵᓂᑦ:   

o ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐃᓚᐅᖃᑕᐅᓯᒪᔪᑦ ᖃᕆᑕᔭᐅᒃᑰᖅᑐᓄᑦ ᓇᓪᓕᐅᒃᑯᓕᒫᓕᕆᔨᒧᑦ 

ᐱᔾᔪᑕᐅᓪᓗᓂ ᐊᑑᑎᓯᒪᔪᖅ ᐅᓂᒃᑳᓕᐅᕈᑕᐅᑦᓱᓂᓗ. ᐊᒻᒪᓗ, ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ 

ᐱᓕᕆᖃᑎᖃᖅᑐᑦ ᓇᓪᓕᐅᒃᑯᓕᒫᓕᕆᔨᒥᒃ ᐊᑐᖅᓱᑎᓪᓗ ᐃᑲᔫᑎᓂᒃ ᓴᖅᑭᖅᑕᐅᓯᒪᔪᓂᒃ ᐊᓯᖏᓐᓄᑦ 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓄᑦ ᑲᑎᖅᓱᐃᓗᑎᒃ ᐃᓕᓐᓂᐊᑎᑦᓯᒍᑎᑦᓴᓂᒃ ᖃᕆᑕᐅᔭᒃᑯᑦ 

ᐃᑖᖅᑕᐅᔾᔭᐃᒃᑯᑎᓂᒃ, ᓇᓗᓇᐃᔭᐃᒍᑎᓂᒃ ᐅᓗᕆᐊᓇᖅᑐᓂᓪᓗ ᐊᐅᓚᑦᓯᔾᔪᑎᓂᒃ. ᒪᓕᒐᓕᕆᓂᕐᒧᑦ 

ᑲᑐᔾᔨᖃᑎᒌᑦ ᐊᑐᐃᓐᓇᐅᑎᑦᓯᓂᐊᖅᑐᑦ ᐊᑐᖅᑕᐅᒍᓐᓇᖅᑐᓂᒃ ᐃᓚᒋᔭᐅᔪᓄᑦ ᑭᖑᓂᖓᐊᒍᑦ ᓚᐃᐸ ᑕᐃ 

ᕿᑲᕐᓇᐅᑉ.  

o ᑕᒪᓐᓇ ᐃᑖᖅᑕᐅᔪᓂ ᐊᑑᑎᓐᓂᖏᒻᒪᑦ ᐊᑐᓂᕐᓗᑦᑕᐅᓂᖏᓐᓂᒃ ᑮᓇᐅᔭᐃᑦ, ᐃᑖᖅᑲᐅᖑᓂᖅ 

ᐅᕝᕙᓘᓐᓃᑦ ᓇᓗᓇᐃᖅᓯᓂᖅ ᐱᕋᔭᓐᓂᕐᒥᒃ ᐊᑦᑐᐊᔪᓂᒃ ᑎᑎᖅᑲᓕᕆᓂᕐᒧᑦ ᖃᕆᑕᐅᔭᒃᑯᑦ, 

ᐊᐅᓚᔾᔭᒋᐊᕈᑎᑦᓴᑲᓐᓂᖅᑕᖃᙱᑦᑐᖅ ᑕᐃᒪᐃᓕᓯᒪᔪᑦ ᓇᓪᓕᐅᒃᑯᒫᓕᕆᔨ.  

• CLE ᐊᐅᓚᓂᖏᑦ ᑲᔪᓯᔪᑦ ᒪᓂᒪᑎᑕᐅᑦᓱᑎᒃ ᐊᑭᖃᖅᑎᓐᓇᒋᑦ ᐃᓚᒋᔭᐅᔪᓄᑦ ᐊᒻᒪᓗ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᐊᑐᐃᓐᓇᐅᑎᑦᓯᓯᒪᔪᑦ ᖃᓂᒋᔮᓄᑦ 25 CLE ᐃᑲᕐᕋᐃᑦ 2023−ᒥ ᐋᖓᒍᑦ ᐃᓗᓕᖅᑐᔪᒥᒃ 

ᐃᖅᑲᖅᑐᖅᑕᓂ ᓂᐱᒋᔭᐅᓂᕐᒧᑦ ᐃᓕᓐᓂᐊᕋᑦᓴᒥᒃ ᑲᔪᓯᑎᑕᐅᑦᓱᓂ ᐃᖃᓗᓐᓂ ᓯᑎᐱᕆᒥ, ᐊᒻᒪᓗ CLE−ᑯᑦ 

ᐊᐅᓚᓂᐅᔪᓂᒃ ᒪᓂᒪᑎᑦᓯᓯᒪᔪᑦ ᑕᒪᒃᖀᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᖏᒃ ᓄᓇᑦᓯᐊᕐᒥ ᔫᑳᓐᒥᓗ. 

ᓇᓗᓇᐃᖅᑕᐅᓯᒪᔪᖅ YouTube ᑕᑯᓐᓇᕋᑦᓴᐃᑦ ᑲᔪᓯᓯᒪᔪᑦ ᐊᑐᐃᓐᓇᐅᑎᑦᓯᑦᓱᑎᒃ CLE−ᑯᑦ 

ᓂᐱᓕᐅᖅᓯᒪᔭᖏᓐᓂᒃ.   

o ᐃᓚᒋᔭᐅᔪᒥᒃ ᓄᖅᑲᖓᑎᑕᐅᔪᖃᖅᓯᒪᙱᑦᑐᖅ ᑲᔪᓯᖏᑉᐸᑕ CLE−ᑯᑦ ᐱᔭᕆᐊᓕᒻᒥᑎᒍᑦ. ᑐᙵᓇᖅᓱᑕ 

ᐃᖅᑲᐃᑎᑦᓯᒋᐊᑐᐃᓐᓇᖃᑦᑕᖅᓯᒪᔪᒍᑦ ᐊᐅᓚᓂᕆᑦᓱᑎᒍ ᐱᔭᕇᔭᖅᐸᓪᓕᐊᑦᓱᒍ CLE ᖃᐅᔨᓴᕐᓂᒧᑦ 

ᐊᐅᓚᓂᐅᔪᖅ 2024−ᒥ. ᑐᓴᐅᒪᖃᑦᑕᐅᑎᓂᖅᑕᖃᓛᖅᑐᖅ ᓯᕗᓂᑐᖃᖓᓂ ᑐᓴᐅᒪᔭᐅᑎᑕᐅᓗᓂ 

2025−ᒥ ᐃᓚᒋᔭᐅᔾᔪᑎᓂᒃ ᓄᑖᕈᕆᐊᕆᓂᖅ.  

 

• ᓈᒻᒪᓈᕆᐊᕐᓗᓂ ᑭᙴᒪᒋᔭᐅᔪᓄᑦ ᐊᒥᓱᙳᐸᓪᓕᐊᔪᓄᑦ ᐃᓚᒋᔭᐅᔪᓄᑦ, ᑐᓴᐅᒪᖃᑦᑕᐅᑎᓂᖅ ᑎᑭᐅᒪᔭᕆᐊᓖᓪᓗ 

ᐱᔨᑦᓯᕋᓂᕐᒧ ᐱᒻᒪᕆᐅᕗᑦ ᐃᓚᒋᔭᐅᓪᓗᑎᒃ:  

o 2022−ᒥ, ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᐅᓚᔾᔭᐅᔪᒧᑦ info@lawsociety.nu.ca.  

o ᖃᓂᑦᑐᒥ ᓯᕗᓂᑦᑎᓐᓂ ᓇᓗᓇᐃᖅᑕᐅᓯᒪᔪᖅ CLE@lawsociety.nu.ca ᖃᕆᑕᐅᔭᒃᑰᕈᑎ ᐃᑲᔫᑕᐅᓗᓂ 

ᐃᓚᒋᔭᐅᔪᓂᒃ ᐊᐱᖅᑯᑎᓕᓐᓂᒃ ᐊᑦᑐᐊᔪᓄᑦ CLE ᐃᑲᕐᕕᕋᖏᓐᓄᑦ ᐊᒻᒪᓗ ᐅᓂᒃᑳᓕᕐᓂᕐᒧᑦ 

ᐊᑐᐃᓐᓇᐅᓛᕐᒥᔪᖅᑕᐅᖅ.   

o ᓇᓗᓇᐃᖅᑕᐅᓯᒪᔪᖅ ᖃᕆᑕᐅᔭᒃᑯᑦ ᑎᑎᕋᕐᕕᑦᓴᖅ ᐃᓂᖅᑎᕆᐊᕆᐊᓕᓐᓄᑦ ᐅᓂᕐᓘᑕᐅᓯᒪᔪᓄᑦ 

ᐊᐅᓚᔾᔭᑦᑕᐅᓯᒪᔪᖅ 2022−ᒥ ᓱᓕ ᐊᑑᑎᒋᐊᖃᖅᓯᒪᔪᖅ ᖃᐅᔨᓴᑦᓯᐊᕈᑕᐅᓪᓗᓂ ᒪᓕᒐᓕᕆᓂᕐᒧᑦ 

ᑲᑐᔾᔨᖃᑎᒌᑦ ᑎᑭᐅᑎᒍᓐᓇᖁᓪᓗᒋᑦ ᑲᓇᑕᒥ ᐃᓂᖅᑎᕆᒋᐊᕐᓂᕐᒧᑦ ᑎᑭᐅᒪᔭᕆᐊᓕᓐᓄᑦ.  

o Mailchimp E-news ᐱᒋᐊᒃᑲᓐᓂᔪᔪᑦ ᐊᑖᓂ 2023 ᐱᕚᓪᓕᕈᑎᑦᓴᑲᓐᓃᓪᓗ ᒫᓐᓇ ᐋᖅᑭᓯᒪᓂᖓᓄᑦ 

ᑐᓴᕋᑦᓴᐃᓪᓗ ᑲᔪᓯᑎᑕᐅᓂᖏᑦ ᓂᕆᐅᓇᖅᑐᑦ ᐊᑑᑎᓂᐊᕆᐊᖏᑦ ᐊᐅᔭᐅᓂᐊᖅᑐᖅ.   

• ᒪᓕᒐᓕᕆᔩᑦ ᑲᑐᔾᔨᖃᑎᒌᖏᑦ ᑐᙵᕕᖃᓪᓚᕆᑦᑐᑦ ᑐᓂᒪᓂᖃᖅᑐᓂᒃ ᐃᑲᔪᕈᒪᓂᓪᓕᓐᓂ ᑐᓴᖅᑕᐅᑎᑦᓯᓗᑎᒃ 

ᖃᐅᔨᒪᓂᕐᒥᒃ ᐱᔪᓐᓇᕐᓂᒻᒪᕆᖏᓐᓂᓪᓗ ᐃᑲᔪᕐᓗᑎᒃ ᐅᕙᑦᑎᓐᓂᒃ ᑎᑭᐅᑎᑎᓪᓗᑕ ᐱᔭᕆᐊᓕᒻᒧᑦ. ᖄᖓᒍᑦ 

ᐃᖅᑲᓇᐃᔮᒻᒪᕆᐅᓯᒪᔪᑦ ᐃᑦᓯᕙᐅᑕᕆᔭᐅᔪᓄᑦᓄ ᑲᑎᒪᔨᕋᓛᓄᓪᓗ, ᐊᒥᓱᑦ ᐃᓚᒋᔭᐅᔪᑦ ᐃᑲᔪᕈᒪᓂᒃᑯᑦ ᐃᑲᔪᖅᐸᑦᑐᑦ 

ᑭᒡᒐᖅᑐᐃᑦᓱᑎᒃ ᐊᕕᑦᑐᖅᓯᒪᓂᑦᑎᓐᓂᒃ ᒪᓕᒐᓕᕆᓂᕐᒧᓪᓗ ᑲᑐᔾᔨᖃᑎᒌᓂᒃ ᐊᔾᔨᒌᙱᑦᑐᑎᒍᑦ.  

 

- ᔫᓕ ᕙᑦᕗᐊᕐᑦ, ᑭᒡᒐᖅᑐᐃᔨ ᒪᓕᒐᓕᕆᔩᑦ ᐱᔨᑦᓯᕋᐅᑎᖏᓐᓄᑦ ᑲᑎᒪᔨᓂ ᓄᓇᕗᒻᒥ; 

- ᑕᐃᓯ ᒪᒃᑲᐃᕝ−ᓗᑯᔅ, ᑭᒡᒐᖅᑐᐃᔨ ᐊᑐᐃᓐᓇᖃᕐᓂᕐᒧᑦ ᒪᓕᒐᓕᕆᓂᕐᒧᑦ ᑐᖅᑯᖅᓯᒪᔪᓂᒃ; 

- ᒫᒃ ᒫᓯ, ᑲᑎᒪᔨ ᑐᙵᕕᖓᓐᓂ ᒪᓕᒐᓕᕆᔩᑦ ᑲᑐᔾᔨᖃᑎᒌᑦ ᑲᓇᑕᒥ (FLSC); ᐊᒻᒪᓗ 

- ᒥᐅᕆᐊᓐ ᓴᓐᑎᓛᓐᑦᔅ, ᓄᓇᕗᒻᒥ ᑭᒡᒐᖅᑐᐃᔨ ᒪᓕᒐᑦᓴᓂ ᒪᓕᒐᕐᓂ ᑲᑐᔾᔨᖃᑎᒌᑦᑐᓂ (FLSC); ᒥᔅ 

ᓴᓐᑎᓛᓐᑦᔅ ᑎᒍᓯᓯᒪᔪᖅ ᒪᓕᒐᖅᑎᒍᑦ ᒪᓕᒋᐊᓕᓐᓂᒃ ᐱᐅᓯᐅᔪᓂᓪᓗ ᑲᑎᒪᔨᕋᓛᓄᑦ ᐃᑦᓯᕙᐅᑕᕐᒥᒃ, 

ᓂᑯᓚᐃ ᓯᑦᒪᓐ.  

 

• 2023 ᑮᓇᐅᔭᑎᒍᑦ ᐊᕐᕌᒍᖓ ᐃᓱᓕᑦᓯᒪᔪᖅ ᓈᒻᒪᓈᖅᓯᒪᑦᓱᓂ ᐊᕐᕌᒍᐃᑦ ᐱᖓᓱᑦ ᐊᓂᒍᓚᐅᖅᑎᓪᓗᒋᑦ ᑕᑯᑦᓴᐅᑦᓱᑎᒃ 

ᐊᒥᓱᙳᕆᐊᖅᓯᒪᔪᑦ ᐊᑭᓕᑦᓴᒨᖅᓯᒪᓃᑦ ᐊᑦᑐᐊᔪᑦ ᐊᖏᓈᕐᓂᖅᓴᓄᑦ ᐊᐅᓚᓂᐅᔪᓄᑦ ᐊᑭᒋᔭᐅᔪᓄᑦ 

ᖃᐅᔨᒪᔪᒻᒪᕆᓐᓄᓪᓗ ᐊᑭᒋᔭᐅᔪᓄᑦ. ᐊᑭᑦᑐᕆᐊᕆᓂᖅ ᐃᓚᒋᔭᐅᔪᓄᑦ ᐊᑭᓕᕆᐊᓕᓐᓂᒃ ᐊᑑᑎᒋᐊᖃᔪᔪᖅ ᐊᕐᕌᒍᐃᑦ 

ᑕᓪᓕᒪᑦ ᐊᓂᒍᖅᑎᓪᓗᒋᑦ.   

ᓇᓕᖅᑲᖏᑦ ᐃᑖᔪᑦ ᐊᑭᓕᖅᑐᕆᐊᓖᓪᓗ ᒪᑉᐱᒐᖅ 1−ᒥ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂ ᑮᓇᐅᔭᓄᑦ ᓇᓕᖅᑲᓂ 

ᑕᑯᑦᓴᐅᑎᑦᓯᔪᖅ, ᕿᒥᕐᕈᓪᓗᒋᑦ ᓈᓴᐅᑎᖏᑦ ᐊᑖᓂ ᐃᓘᓐᓇᐃᓐᓅᖓᔪᑦ ᑮᓇᐅᔭᐃᑦ, ᑲᔪᓯᔪᑦ ᐊᑐᓗᐊᑦᑕᐃᓕᒪᓂᕐᒨᖓᔪᑦ 

ᒪᓕᒐᓕᕆᔨᒃᑯᑦ ᐊᐅᓚᓂᖏᓐᓅᖓᔪᓂᒃ ᐱᖃᓯᐅᑎᑦᓱᑎᒃ ᐊᕐᕕᖅᑕᕈᑏᑦ.  

 

ᐊᑕᐅᓯᖅ ᐊᑭᓕᕆᐊᓕᒃ ᐅᔾᔨᕆᔭᑦᓴᖅ ᐃᓕᔭᐅᓯᒪᔪᖅ ᐊᓪᓚᕕᒻᒧᓄᑦ ᖃᖓᑦᑕᐅᓯᕆᐊᓕᓐᓄᓪᓗ ᐃᓘᓐᓈᒍᑦ ᐊᑭᒋᔭᐅᒧᑦ 

ᐊᑦᑐᐊᒧᑦ ᑐᑭᓕᐅᕆᓂᕐᒧᑦ ᒥᑦᓵᓃᑦᑐᖅ $20,000 ᐊᕐᕌᒍᒧᑦ. ᒫᓐᓇᒧᓄᑦ, ᑐᓴᕋᑦᓴᐅᑎᑦᓯᓂᖅ ᐃᓄᒃᑎᑐᑦ ᐊᓯᖏᓐᓂᓪᓗ 

ᐃᓕᑕᕆᔭᐅᓯᒪᔪᑦ ᐅᖃᐅᓰᑦ ᓄᓇᕗᒻᒥ (ᐊᑑᑎᒋᐊᓖᑦ) ᑐᙵᕕᖃᖅᑐᑦ ᒪᓕᒐᓕᕆᔩᑦ ᑲᑐᔾᔨᖃᑎᒌᖏᑦᑕ ᐃᓄᐃᑦ 

ᐅᖃᐅᓯᖓᓐᓄᑦ ᐸᕐᓇᐅᑎᓂ (ᑕᑯᑦᓴᐅᓛᖅᑐᑦ ᐅᑭᐊᖓᓂ 2024) ᑐᓂᒪᓂᐅᖏᓐᓇᖅᓱᓂᓗ ᐃᓚᒋᔭᐅᔪᖅ ᐊᕐᕌᒍᒧᑦ 

ᑮᓇᐅᔭᖅᑑᑎᑦᓴᓂ. ᒪᓕᒐᓕᕆᔩᑦ ᑲᑐᔾᔨᖃᑎᒌᖏᑦᑕ ᓄᑖᕈᕆᐊᖅᓯᒪᔪᑦ ᐸᕐᓇᐅᑎᖏᑦ ᑐᓂᔭᐅᓯᒪᔪᑦ ᐊᓪᓚᕝᕕᖓᓐᓄᑦ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᓄᓇᕗᒻᒥ ᕿᒥᕐᕈᔭᐅᓂᐊᕐᓗᑎᒃ 2023−ᒥ.  

 

ᐅᖃᐅᓯᑦᓴᐅᒻᒥᔪᖅ ᑮᓇᐅᔭᓅᖓᔪᓄᑦ, ᐃᖅᑲᓇᐃᔮᖑᓯᒪᔪᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᕋᓛᓄᑦ ᐊᒻᒪᓗ ᓯᕗᓕᖅᑏᑦ 

ᑮᓇᐅᔭᓕᕆᔨᖏᓐᓄᑦ ᐊᕐᕌᒍᓂ ᑕᓪᓕᒪᓂ ᐊᓂᒍᖅᑐᓂ ᑕᑯᔾᔪᑕᐅᓯᒪᔪᖅ ᓯᕗᓪᓕᖅᐹᒥ ᐊᓚᒡᒐᐃᑦᑐᓂᒃ ᐅᑎᕐᕕᐅᑦᓱᑎᒃ  

 

 

 

 



5 
 

ᒪᓕᒐᓕᕆᔩᑦ ᑲᑐᔾᔨᖃᑎᒌᖏᑦᑕ ᑮᓇᐅᔭᖅᑑᑎᒋᓯᒪᔭᖏᑦ ᐃᓘᓐᓇᖏᓐᓂ ᐱᖓᓱᓂᒃ ᑮᓇᐅᔭᓂ: ᐃᓘᓐᓇᐃᓐᓅᖓᔪᑦ, 

ᓇᓪᓕᐅᒃᑯᒫᓄᑦ ᐊᒻᒪᓗ ᓇᓗᓇᐃᖅᓯᒍᑎᓄᑦ ᓇᓗᓇᐃᖅᑕᐅᓯᒪᔪᑦ ᒪᑉᐱᒐᖅ 1−ᒥ ᑕᒻᒪᖅᓯᒪᔪᖅᓯᐅᖅᓯᒪᔪᓂ ᑮᓇᐅᔭᓄᑦ 

ᓇᓕᖅᑲᓂ.  

 

ᖁᔭᓐᓇᒦᕈᒪᕗᖓ ᐃᓚᒋᔭᐅᔪᒥᒃ ᑲᐃᔪᓪ ᑎᔭᖕ ᑐᓂᒪᓂᖃᕐᓂᖓᓄᑦ, ᖃᐅᔨᒪᓕᑕᐅᓂᖓᓄᑦ ᐃᑲᔪᖅᓯᓯᒪᓂᖓᓄᓪᓗ 

ᐊᕐᕌᒍᓂ ᑕᓪᓕᒪᓂ ᐊᓂᒍᖅᑐᓂ ᒪᓕᒐᓕᕆᔩᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᓄᓇᕗᒻᒥ ᒪᓕᒐᓕᕆᓂᕐᒧᑦ ᑐᙵᕕᒻᒥ. 

ᑐᓂᒪᓂᖃᕐᓂᖓ ᖃᐅᔨᒪᓕᑕᐅᓂᕐᒧᑦ ᑕᒪᒃᑮᓐᓄᑦ ᑎᒥᐅᔫᓐᓄᑦ ᐊᑑᑎᑦᓱᓂ ᐱᔭᕆᐊᓕᓐᓂᒃ ᐅᐸᓗᖓᐃᔭᐅᑎᓂᓪᓗ 

ᐱᕚᓪᓕᖅᑎᒋᐊᖅᓱᒋᑦ ᑮᓇᐅᔭᖅᑑᑎᑦᓴᓅᖓᔪᑦ ᐳᐃᒍᖅᑕᐅᔾᔮᖏᑦᑐᖅ.  

  

• ᐃᒪᐃᑦᑐᒍᑦ ᒪᑐᐃᖓᔪᒧᑦ ᒪᑐᒧᑦ ᐊᑐᐊᒐᖅ ᑲᔪᓯᔪᖅ ᐱᕕᖃᖅᑎᑦᓯᑦᓱᓂ ᑭᓇᑐᐃᓐᓇᕐᒥᒃ ᑐᑭᓯᒋᐊᕈᒪᔪᒥᒃ 

ᐃᑲᔪᖅᑕᐅᒍᒪᔪᒥᓪᓘᓐᓃᑦ ᑐᑭᒧᐊᑦᑎᓪᓗᒍ ᐊᐅᓚᓂᐅᔪᖅ, ᐱᖃᓯᐅᑎᑦᓱᑎᒃ ᐃᓄᑎᑐᖃᐃᑦ, ᑐᙵᓱᑦᑎᑕᐅᔪᖅ 

ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑎᖏᓐᓄᑦ ᐅᕙᓐᓄᓪᓗ. ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐱᔨᑦᓯᖃᑦᑕᖅᑐᑦ 

ᖃᓪᓗᓈᑎᑐᑦ, ᐃᓄᒃᑎᑐᑦ ᐊᒻᒪᓗ ᐅᐃᕖᑎᑐᑦ. ᑲᔪᓯᔪᑦ ᐱᓇᓱᐊᕐᓂᕆᔭᕗᑦ ᑲᔪᓯᑎᑦᓯᓂᖅ ᑕᖅᑲᐅᖓ ᒪᓕᒐᕐᓅᖓᔪᓂᒃ 

ᐃᓕᓐᓂᐊᑎᑦᓯᓂᖅ ᐊᒻᒪᓗ ᑐᓴᕋᑦᓴᖃᖅᑎᖅᓯᓂᕐᒧᑦ ᑲᑎᒪᓂᐅᔪᑦ ᐊᖅᑯᑕᐅᑦᓱᓂ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ 

ᐊᑐᐃᓐᓇᖃᕐᓂᖓᑦ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᓂᖅ ᓈᒻᒪᓈᖅᓯᒪᔪᖅ ᐊᒻᒪᓗ ᐋᖅᑭᑦᓯᒪᑦᓯᐊᖅᓱᓂ ᑲᓲᒪᓂᖃᖅᓱᑎᒃ 

ᓄᓇᕗᒻᒥ, ᑕᒪᕐᒥᒃ ᒐᕙᒪᒃᑯᑦ ᒐᕙᒪᐅᙱᑦᑐᓪᓗ, ᐊᒻᒪᓗ ᖃᓪᓗᓈᓂ ᑐᑦᑕᕐᕕᐅᔪᑦ ᐃᑲᔪᕐᓂᖃᑦᓯᐊᖁᓪᓗᒋᑦ 

ᓄᓇᕗᒻᒥᐅᓂᒃ. ᑕᑯᒥᓇᖅᑐᑦ ᓴᖅᑭᖅᓯᒪᔪᑦ ᐊᔪᕐᓇᕋᔭᐅᓚᐅᖅᑐᑦ ᐊᑑᑎᖃᓪᓚᒋᑦᑐᓂᒃ ᑲᑐᔾᔨᖃᑎᖃᙱᑉᐸᑕ 

ᑮᓇᐅᔭᑎᒍᓪᓗ ᐃᑲᔪᖅᑐᖅᑕᐅᖏᑉᐸᑕ ᒐᕙᒪᒃᑯᖏᓐᓄᑦ ᓄᓇᕗᑦ 2023−ᒥᓂᑦ.  

 

• ᐊᐅᓚᑦᓯᔨᒻᒪᕆᐅᓪᓗᖓ, ᑐᓂᒪᓂᖃᖅᑐᖓ ᒪᓂᒪᑎᑦᓯᓂᕐᒧᑦ ᐃᖅᑲᓇᐃᔭᕐᕕᒻᒥᒃ ᐊᑐᐃᓐᓇᐅᑎᑦᓯᔪᒥᒃ 

ᐱᕕᑦᓴᖃᕐᓂᐅᔪᓂᒃ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᕐᒥᒃ ᐃᕕᖅᑎᕈᓐᓇᖅᓱᑎᓪᓗ ᐃᓘᓐᓇᑎᒃ ᐃᑲᔪᕐᓂᖃᖅᑐᑦ 

ᖃᓄᐃᙱᓯᐊᖅᑐᒧᑦ, ᓈᒻᒪᓈᖅᓯᒪᔪᑦ, ᐱᒃᑯᓇᖅᑐᒧᓪᓗ ᐊᕙᑎᒧᑦ. 2024 ᑐᓂᒪᓂᐊᖅᑐᖅ ᐊᕐᕌᒍ ᐱᕙᓪᓕᐊᑎᑦᓯᓂᕐᒧᑦ 

ᐊᑐᓕᖅᑎᑦᓯᓂᕐᒧᓪᓗ ᐃᖏᕐᕋᑦᓯᐊᖅᑐᒥᒃ OHS ᐃᓕᓐᓂᐊᕋᑦᓴᒥᒃ. ᖁᔭᓕᓂᖃᐃᓐᓇᖅᐳᖓ ᒪᓕᒐᓕᕆᓂᕐᒧᑦ 

ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑎᖏᓐᓄᑦ ᐱᓕᕆᖃᑎᒌᑦᑐᓄᑦ ᐊᒥᓱᓄᓪᓗ ᐃᖅᑲᓇᐃᔭᑲᐃᓐᓇᐸᑦᑐᓄᑦ ᐊᒻᒪᓗ 

ᐊᓪᓚᕝᕕᓕᕆᓂᕐᒧᑦ ᑐᑭᓯᒋᐊᕐᕕᐅᕙᑦᑐᓄᑦ. ᐊᑐᓂᑦ ᐱᓕᕆᐊᑦᓴᓖᓐᓇᐃᑦ ᐃᓘᓐᓈᒍᑦ ᐊᐅᓚᓂᑦᑎᓐᓂ ᐃᑲᔪᖅᓯᑦᓱᑎᓪᓗ 

ᐊᓪᓚᕝᕕᑎᓐᓂᒃ ᑐᙵᓇᖅᑑᑎᑦᓯᑦᓱᑎᒃ. ᐊᑎᐅᓪ, ᕗᑎᓇᑦ, ᕗᕌᓐᓱᐊ, ᕗᕋᓐᓯᐅᓪ, ᑲᐃᔪᓪ, ᓖᓴ, ᒪᕇ, ᓈᓐᓯ, ᕋᐃᑦᓱ 

ᐊᒻᒪᓗ ᓯᑕᓇᑦ.  

 

 

• ᐊᒥᓱᓂᒃ ᐊᐅᓪᓛᓂᖅᑕᖃᖅᓯᒪᑦᓱᓂ ᐃᓗᐊᓂ ᓯᕗᓕᖅᑏᑦ ᑲᑎᒪᔨᕋᓛᖏᑦᑕ ᐊᓂᒍᖅᑑᓂ ᐊᕐᕌᒎᓐᓂ ᒪᕐᕉᓐᓂ ᐊᒻᒪᓗ 

ᐱᒋᐊᖅᐸᓪᓕᐊᑎᓪᓗᒍ 2024, ᐱᕕᖃᑦᓯᐊᖏᓐᓇᖅᐳᒍᑦ ᐃᑲᔪᖅᑐᖅᓱᑕ ᑲᑎᒪᔨᕋᓛᓂᒃ ᖁᕕᐊᓇᓪᓚᕆᑦᓱᓂᓗ 

ᐃᑲᔪᖅᑐᕐᓂᖅ ᐊᔾᔨᒌᙱᑦᑐᓂᒃ ᑲᑎᒪᔨᕋᓛᓂᒃ. ᑲᑎᒪᔨᕋᓛᑦ ᐊᑑᑎᖃᓪᓚᕆᑦᑐᑦ ᖃᐅᔨᓴᑦᓯᐊᖅᓱᑎᒃ 

ᑲᒪᒋᔭᕆᐊᓕᓪᓗᐊᑕᐃᑦ ᑲᔪᓯᒐᓗᐊᕐᒪᖔᑕ ᓴᐳᑎᔭᑦᓴᐅᓗᑎᒃ, ᑲᔪᓯᓂᖃᑦᓯᐊᕐᓗᑎᓪᓗ. ᑲᑎᒪᔨᕋᓛᑦ ᑲᒪᓲᑦ 

ᒪᓕᒐᖅᑎᒎᖅᑐᓂᒃ ᒪᓕᒐᕐᓂᓪᓗ ᑐᙵᕕᖃᖅᑐᓂᒃ ᐱᖃᓯᐅᑦᓱᓂ ᐊᑦᑐᐊᔪᑦ ᐃᑎᖅᐸᓪᓕᐊᓂᕐᒧᑦ ᐱᔪᓐᓇᕐᓂᐅᒋᐊᓖᑦ 

ᐃᑎᕈᑎᓂᓪᓗ ᐃᓘᓐᓈᒍᑦ, ᖃᐅᔨᓴᑦᓯᐊᐸᑦᑐᑦ ᑮᓇᐅᔭᑎᒍᑦ ᒪᑭᒪᑦᓯᐊᕋᓗᐊᕐᒪᖔᑕ ᐱᕈᖅᐸᓪᓕᐊᒻᒪᖔᑕᓗ, 

ᓂᕆᐅᓐᓂᖃᖅᑎᑦᓯᑦᓱᑎᒃ ᖃᐅᔨᒪᓂᒻᒪᕆᖃᖅᓱᑎᓪᓗ ᑎᑭᐅᑎᔪᓂᒃ ᐊᑑᑎᓕᓐᓄᑦ ᐃᓕᓐᓂᐊᕈᓐᓇᕐᓂᐅᔪᓄᑦ ᐊᒻᒪᓗ 

ᑐᕌᖅᑕᐅᑦᓱᓂ ᐃᓚᒋᔭᐅᔪᑦ ᑎᑭᐅᒪᒐᓗᐊᕐᒪᖔᑕ ᐱᔪᓐᓇᕐᓂᐅᒋᐊᓕᓐᓄᒃ ᐱᖅᑯᓯᕐᒧᓪᓗ ᐊᑦᑐᐊᓗᑎᒃ ᐱᔨᑦᓯᕈᑕᐅᓗᑎᒃ 

ᓄᓇᕗᒻᒥᐅᓄᑦ. ᑭᖑᓪᓕᖅᐹᖅ ᒥᑭᓂᖅᐸᐅᖏᒃᑲᓗᐊᖅᓱᓂᓗ, ᑲᑎᒪᔨᕋᓛᑦ ᑲᔪᓯᔪᑦᓯᕙᑦᑐᑦ ᒪᓕᒐᖅᑎᒍᑦ ᐱᔭᕆᐊᓕᓐᓂᒃ 

ᓴᐳᔾᔨᑦᓱᑎᒃ ᓄᓇᕗᒻᒥᐅᓂᒃ.  

 

• ᐊᒥᓱᐊᖅᑎᖅᓱᖓ, ᑐᑭᓯᒋᐊᖃᑦᑕᖅᓯᒪᔪᖓ ᑲᑎᒪᔨᕋᓛᓂᒃ ᓱᓇ ᓈᒻᒪᒐᔭᕐᒪᖔᖅ ᐊᐅᓚᔾᔭᒋᐊᕈᑕᐅᓗᓂ 

ᓇᓗᓇᐃᖅᑕᐅᓯᒪᔪᒧᑦ ᐊᐅᓚᔾᔭᒋᐊᕈᑎᒧᓪᓘᓐᓃᑦ. ᖁᔭᓐᓇᒦᖅᑕᒃᑲ ᑲᑎᒪᔨᕋᓛᑦ ᐃᑦᓯᕙᐅᑕᖓᓪᓗ 

ᑲᑦᓱᖓᐃᓐᓂᖃᖅᓯᒪᓂᖏᓐᓄᑦ ᐃᓚᐅᑎᓐᓂᕐᒧᑦ ᑖᒃᑯᓇᓂ ᒪᑐᐃᖓᔪᒥᒃ ᐅᖃᖃᑎᒌᓐᓂᐅᔪᓂ.  

 

• ᓂᕆᐅᓐᓂᖃᑦᓯᐊᖅᐳᖓ ᓯᕗᓂᑦᑎᓐᓂ ᓯᕗᒧᑉᐸᓪᓕᐊᑎᓪᓗᑕ ᐅᖃᖃᑎᒌᓐᓂᖃᑦᓯᐊᖅᓱᑕ ᓯᕗᖅᐸᓪᓕᐊᖁᓪᓗᒋᑦ 

ᐅᐸᓗᖓᐃᔭᐅᑎᓄᑦ ᐊᐅᓚᔾᔭᒋᐊᕈᑕᐅᔪᑦ ᒪᓕᒐᕐᓂᓪᓗ ᑐᙵᕕᖃᖅᑐᑦ ᐊᐅᓚᔾᔭᒋᐊᕈᑏᑦ. ᐱᖃᓯᐅᔾᔨᔪᑦ ᐃᓚᒋᔭᐅᔪᓂᒃ 

ᑐᑭᓯᓂᐊᕐᓂᖃᕐᓂᖅ ᓱᓕᔪᕐᓂᐊᖅᑎᒃᑯᑦ ᐊᐅᓚᔾᔭᒋᐊᕈᑕᐅᖁᔭᖓᓐᓂᒃ ᐊᐅᓚᒋᐊᕈᑎ 27−ᒥᒃ, ᐊᑐᓕᖅᑎᑦᓯᓂᖅ 

ᓄᑖᓂᒃ ᓄᓇᕗᒻᒥ ᐱᐅᓯᐅᒋᐊᓕᓐᓂᒃ, ᐊᑐᓕᖅᑎᑦᓯᓂᖅ ᒪᓕᒐᓕᕆᔩᑦ ᑲᑎᔾᔨᖃᑎᒌᖏᑦᑕ ᐃᓄᐃᑦ ᐅᖃᐅᓯᖓᓐᓄᑦ 

ᐸᕐᓇᐅᑎᓂᒃ, ᑐᓴᕋᑦᓴᐃᑦ ᓄᓇᕗᒧᑦ ᑐᕌᖓᔪᑦ ᒪᓕᒐᓕᕆᔨᐅᓂᕐᒧᑦ ᐃᑎᖅᑎᑕᐅᓂᕐᒧᑦ ᐃᓕᓐᓂᐊᕋᑦᓴᖅ ᐊᒻᒪᓗ 

ᑐᓴᖅᑕᐅᓂᖓ ᐱᕚᓪᓕᖅᓯᒪᔪᑦ ᒪᓕᒐᓕᕆᔨᓂᒃ ᑐᑭᓯᒋᐊᕈᑏᑦ ᐊᐅᓚᔾᔭᑦᑕᐅᒐᔭᕆᐊᖏᑦ ᐃᒻᒪᖃ ᓄᙳᐊᓂ 2024. 

ᐊᒻᒪᓗ, ᓯᕗᕙᖅᑎᓯᓂᖅ ᐋᖅᑭᒋᐊᖅᑕᐅᓂᖏᓐᓂᒃ ᒪᓕᒐᓕᕆᔨᒻᒪᕆᐅᓂᕐᒨᖓᔪᑦ ᐊᕐᕌᒍᑦ ᐊᕙᑎᑦ ᐊᓂᒍᖅᑎᓪᓗᒋᑦ 

ᐅᖓᑖᓄᑦ ᒥᑭᓈᖅᓯᒪᔪᑦ ᐋᖅᑭᒋᐊᕈᑏᑦ ᑕᑯᑦᓴᐅᑎᑦᓯᔪᑦ ᐱᕚᓪᓕᕐᓂᒻᒪᕆᐊᓗᒻᒥᒃ. ᑐᙵᓱᑦᑎᒍᒪᕚᒃᑲ ᑕᒪᕐᒥᒃ ᓵᓐᑖᓇ 

ᓯᑖᓪᕗᒡ ᐊᒻᒪᓗ ᕋᕙᒪ ᔭᕆᒻᒧ ᕗᕌᒻᕕᒃ ᐃᓚᐅᓂᐊᕐᓗᑎᒃ ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᑦ ᐊᐅᓚᓂᓪᓗᐊᑕᖓᓐᓄᑦ 

ᐱᓕᕆᔪᓄᑦ ᓄᙳᐊᓂᓂᑦ 2023 ᑲᔪᓯᑦᓯᐊᖁᓪᓗᒋᓪᓗ ᕋᐃᑦᓱ ᑯᕼᐅᑦ ᐊᒻᒪᓗ ᓯᑕᓇᑦ ᕙᓐ ᑕᓐ ᕗᕐᒡ ᐊᓯᖏᓐᓄᑦ 

ᓯᕗᒧᒋᐊᖅᑎᓪᓗᒋᒃ. ᐱᓗᐊᖅᑐᒥᒃ, ᑕᒪᕐᒥᒃ ᕋᐃᑦᓱ ᐊᒻᒪᓗ ᓯᑕᓇᑦ ᐊᓚᒡᒐᐃᑦᑐᒻᒪᕆᓐᒥᒃ ᐃᑲᔪᖅᓯᓂᖃᖅᓯᒪᒻᒪᑎᒃ 

ᓯᕗᕙᖅᑎᑦᓯᓂᕐᒧᑦ ᑎᓕᔭᐅᔾᔪᑎᓂᒃ ᓄᓇᕗᒻᒥ ᒪᓕᒐᕐᓂᒃ ᕿᒥᕐᕈᓂᕐᒧᑦ ᐱᓕᕆᔪᓂ ᐃᑲᔪᕐᓗᑎᓪᓗ ᑭᖑᓪᓕᕐᒥ 

ᐊᐅᓚᓂᐅᓂᐊᖅᑐᓂᒃ ᓴᖅᑭᖅᓯᒪᔪᓂᒃ ᐱᓕᕆᖃᑎᒌᑦᑐᑦ ᐅᓂᒃᑳᑎᒍᑦ ᐃᓱᒪᓕᐅᕈᑎᖏᓐᓂᒃ.   

 

•  ᐃᓇᑉᐸᒋᑦ ᐅᔾᔨᕆᔭᐅᒋᐊᖁᓪᓗᒍ ᐊᖓᔪᖅᑳᑉ ᐅᓂᒃᑳᖏᑦ ᐊᓯᓕᒫᖏᓪᓗ ᐅᓂᒃᑳᑦ ᑐᓂᔭᐅᓯᒪᔪᑦ ᐃᑦᓯᕙᐅᑕᕆᔭᐅᔪᓄᑦ 

ᑭᒡᒐᖅᑐᐃᔨᒋᔭᐅᔪᓄᓪᓗ. ᐃᖅᑲᓇᐃᔮᖑᒋᐊᓖᑦ ᐱᔭᕇᖅᑕᐅᓯᒪᔪᑦ ᑲᔪᓯᔪᓪᓘᓐᓃᑦ ᐊᕐᕌᒍᒥ ᐊᓂᒍᖅᑐᒥ 

ᐊᑑᑎᖃᓪᓚᕆᑦᑐᖅ ᐃᑲᔪᖅᑐᕈᑕᐅᓂᐊᕐᓗᓂ ᒪᓕᒐᓕᕆᔩᑦ ᑲᑐᔾᔨᖃᑎᒌᖏᑦ ᑎᑭᐅᑎᒋᐊᕐᓗᑎᒃ ᑎᓕᔭᐅᔾᔪᑎᒋᓯᒪᔭᒥᓄᑦ; 

ᓯᕗᓂᑦᑎᓂᓪᓗ ᐱᕕᑦᓴᖃᕐᓂᐅᔪᑦ ᓂᕆᐅᒋᔪᒥᓇᖅᑑᒐᓗᐊᖅ ᓄᑖᓂᒃ ᐃᓚᒋᔭᐅᔪᖅᑖᕐᓂᕐᒥᒃ.   

 

 

 

 

 

ᓇᓖᓂ ᕚᓐᑕᐸᓕ, 

